
				এই পাতাটির মুদ্রণ সংশোধন করা প্রয়োজন। 
পত্রাবলী \צטס
বলে এদেশের লোকে স্বপ্নেও ভাবে না, কেবল বিলাস, ইন্দ্রিয়পরতা ও স্বার্থপরতা এদেশের অস্থিমজ্জা ভক্ষণ করিতেছে। ভগবান এদেশে বৈরাগ্য ও অসংসারিত্ব প্রেরণ করুন। এদেশের লোকের কিছুই নাই, পশ্চিম দেশের লোকের, বিশেষ ধনীদিগের, এ-সকল কার্যে অনেক উৎসাহ-আমার বিশ্বাস। যাহা বিবেচনায় হয়, উত্তর দিবেন। গঙ্গাধর আজিও পৌঁছান নাই, কালি হয়তো আসিতে পারেন। র্তাহাকে দেখিতে বড়ই উৎকণ্ঠা। ইতি— দাস
পুঃ—উল্লিখিত ঠিকানায় পত্র দিবেন। নরেঞ্জ ’
8br
( প্রমদাবাবুকে লিখিত ) রামকৃষ্ণে জয়তি
বাগবাজার, কলিকাতা ৪ঠা জুন, ১৮৯০
পূজ্যপদেষু,
আপনার পত্র পাইয়াছি। আপনার পরামর্শ অতি বুদ্ধিমানের পরামর্শ, তদ্বিষয়ে সন্দেহ কি ; তাহার যাহা ইচ্ছা তাহাই হইবে—বড় ঠিক কথা । আমরাও এস্থানে ওস্থানে দুই চারিজন করিয়া ছড়াইতেছি। গঙ্গাধর ভায়ার পত্র দুইখানি আমিও পাইয়াছি—ইনফ্লুয়েঞ্জা হইয়া গগনবাবুর বাটতে আছেন একু গগনবাৰু তাহার বিশেষ সেবা ও যত্ব করিতেছেন। আরোগ হইয়াই আসিবেন । আপনি আমাদের সংখ্যাতীত দণ্ডবং জানিবেন । ইতি দাস
মরেন্দ্র -
অভেদানন্দ প্রভৃতি সকলে ভাল আছেন। ইতি নরেন্দ্র

